
‘.'—‘-‘——-‘ .‘——ﬁ UNIVERSIDADE DA CORUNA

REGULAMENTO DE PREMIOS EXTRAORDINARIOS DE GRAO
Aprobado por Consello de Goberno do 17 de decembro de 2020

Artigo 1. Obxecto e &mbito de aplicacién

Este regulamento ten por obxecto regular o procedemento para a concesién anual de premios
extraordinarios, en ensinanzas universitarias conducentes & obtencion de titulos de grao universitario
impartidos pola Universidade da Corufia (UDC).

Artigo 2. Procedemento

2.1. Os premios extraordinarios de grao seran concedidos polo Consello de Goberno por proposta da
vicerreitoria con competencias en xestion académica.

2.2. O expediente de concesion de premios extraordinarios de grao, correspondente a cada curso
académico, iniciarase mediante resolucion reitoral, que se ditard ao longo do primeiro cuadrimestre do
curso seguinte ao que correspondan os premios a conceder.

2.3. Os premios extraordinarios concederanse por titulacions entre o alumnado matriculado na UDC e
gue rematase 0s seus estudos nesta universidade, na primeira ou segunda oportunidade do
correspondente curso académico. O nimero maximo de premios extraordinarios a conceder, por
titulacion e curso académico, sera un por cada setenta e cinco alumnos/as ou fraccién que rematasen
0s seus estudos no devandito curso.

A estes efectos, sindlase que queda excluido o alumnado de grao que rematase 0s seus estudos
mediante a superacion dun curso de adaptacién para titulados.

2.4. A valoracion dos expedientes académicos para propofier a concesion de premios extraordinarios
sera realizada pola vicerreitoria con competencias en xestion académica, de acordo coa normativa
vixente.

Artigo 3. Requisitos

3.1. Para optar ao premio extraordinario sera necesario ter, como minimo, unha nota media de notable
no expediente académico. Concederase aos alumnos con mellor expediente nun nimero non superior
nin inferior ao que corresponda por titulacion de acordo co indicado no apartado 2.3 do artigo 2 deste
regulamento.

En caso de empate, 0 premio outorgarase aos estudantes con Matricula de Honra no Traballo de fin de
Grao. Se persistise 0 empate, a vicerreitoria con competencias en xestion académica solicitaralle a
comision académica delegada da Xunta da Facultade ou Escola correspondente, que o dirima, tendo en
conta criterios académicos adicionais.

3.2. A concesion de premio extraordinario, ademais de figurar no diploma acreditativo que expida a
Universidade, farase constar fidedignamente no expediente do alumnado e naqueles documentos
oficiais, nas condicions que a normativa vixente prevea.

Asi mesmo, a concesiéon do premio extraordinario dard dereito & exencién dos prezos publicos pola
expedicion do titulo de grao e a dotacién econémica que, no seu caso, establezan as bases.

Disposicién derrogatoria

Quedan derrogadas todas as disposicions de igual ou inferior rango que se opofian & presente
normativa.

Disposicién Final
1. Facultase a persoa titular da vicerreitoria con competencias en xestién académica para interpretar e
desenvolver esta normativa.

2. A presente norma entrara en vigor ao dia seguinte da sta publicaciéon no Taboleiro Electrénico Oficial
da UDC, segundo o previsto na Disposicion adicional segunda da Lei do Sistema Universitario de
Galicia.

